* *

UROPE
=JUSTI

N MT

A —

* ¥ %

Pagna Ewlenija > Sib Professjonist Legali > Tradutturi/Interpreti legali

Tradutturi/Interpreti legali

Jekk ikollok bzonn tifhem u tkun trid li tkun mifhum matul is-smigh li jkun ged isir fi Stat Membru
iehor jew jekk ikollok bzonn taduzzjoni legali ta' kuntratt jew ta' xi dokument legali iehor, jista' jkun
li tkun tixtieq li ssib interpretu jew traduttur legali.

Introduzzjoni

Biz-zieda fil-mobilita u I-migrazzjoni fl-Unjoni Ewropea, hemm ukoll zieda proporzjonata fin-numru ta'
relazzjonijiet ta' kull xorta (sew jekk ikunu kummer¢jali, legali, akkademici jew personali) bejn i¢-Cittadini ta'
nazzjonalitajiet u kulturi differenti u b'ilsna differenti. Dan, min-naha tieghu, johlog varjeta wiesgha ta'
sitwazzjonijiet li jesigu traduzzjoni lingwistika u servizzi ta' interpretazzjoni. Peress li hafna minn dawn is-
sitwazzjonijiet iridu jkunu sanzjonati mill-awtoritajiet (spiss il-qrati jew istituzzjonijiet legali ohra) jew I-awtoritajiet
ikunu xhieda taghhom, hu pjuttost komuni li jkunu mehtieda traduzzjonijiet uffi¢jali ta' dokumenti li
originarjament ikunu nkitbu f'ilsien iehor.

L-ghanijiet ta' traduzzjoni uffi¢jali huma li jkunu ¢certifikati |-fatti fi process legali jew amministrattiv/kaz ta' qorti;
li I-fatti legali li joriginaw minn pajjiz barrani jkunu rikonoxxuti u tkun applikata I-ligi tal-origini gha¢-cittadini
barranin (Ligi Internazzjonali Privata).

Is-servizzi ta' traduzzjoni uffi¢jali huma organizzati b'mod differenti fl-Istati Membri tal-Unjoni Ewropea b'ogfsa
legali ferm differenti (prattiki u sistemi eterogenji). Perezempiju, fil-pajjizi fejn hemm id-dritt ¢ivili bhal Spanja jew
il-Grecja, traduttur li jkun ha I-gurament hu soggett ghal regoli differenti ta' acc¢ess u li jithaddmu taht
kundizzjonijiet ta' xoghol differenti fir-rigward tal-istatuti, pagament ta' tariffi jew Certifikazzjoni.

Xi jkun traduttur legali?

Traduttur jipproduci dokument bil-miktub billi jittraduci test minn ilsien ghal ilsien iehor. Traduttur legali jrid ikun
jaf sewwa I-kuncetti u t-terminologija bazi¢i mhux biss tal-ligi, izda wkoll tal-gasam li tkun ged tigi applikata
ghalih. It-traduzzjoni legali hi fil-galba tal-komunikazzjoni multilingwistika minhabba li tghin lill-individwi,
kumpaniji, u agenziji governattivi u legali biex jikkomunikaw f'ilsna u kulturi differenti lil hinn mill-konfini tal-
istati. It-traduzzjoni legali tirrikjedi gharfien ta' terminologija specjalizzata u gharfien tal-konvenzjonijiet
lingwistici li jintuzaw f'dokumenti relatati. Ghax jifforma parti minn tim legali u jkollu a¢¢ess ghall-esperti legali,
it-traduttur legali jkun ta' ghajnuna biex int tifhem sew kull kaz partikolari u t-terminologija legali rikjesta. L-
gharfien tieghu tas-sistema jew sistemi legali u tal-processi legali involuti ser jizguraw li t-traduttur legali jkun
jista' jghinek fl-azzjonijiet legali tieghek.

L-istandards professjonali dwar il-kompetenzi lingwistici, il-hiliet tat-traduzzjoni, u I-gharfien tas-sistemi, tal-

processi, tat-terminologija u tal-konvenzjonijiet lingwistici li japplikaw f'kazi partikolari ser ikun ferm importanti
meta tkun ged tfittex traduttur legali.

Xl jkun interpretu legali?

Interpretu jipprovdi servizz tal-ilsien mitkellem, billi juza diversi metodi ta' interpretazzjoni minn ilsien ghal iehor
(fl-istess hin, konsekuttivi, jew interpretazzjoni minn taht I-ilsien). L-interpreti legali huma spe¢jalisti li

primarjament jahdmu ma' avukati f'kawzi legali bhalma huma gurijiet, depozizzjonijiet, seduti, medjazzjoni,
arbitradg, lagghat mal-klijenti, e¢¢. Dawn l-esperti jghinuk biex tikkomunika mal-partijiet I-ohra meta tkun
involut fi procedimenti transfruntieri.

Traduttur/interpretu tal-Qorti

It-tradutturi/l-interpreti tal-gorti huma awtorizzati jittraducu d-dokumenti uffi¢jali (¢ertifikati taz-zwieg, certifikati
tal-iskola, diplomi tal-universita, sottomissjonijiet tal-gorti, sentenzi, ec¢¢.) kif ukoll li jinterpretaw fil-qorti (ez.
meta jkunu ged jixhdu I-partijiet jew ix-xhieda), fl-ghases tal-pulizija (matul I-intervisti, wara arrest) jew quddiem
[-awtoritajiet amministrattivi (bhalma huma l-ispezzjonijiet tad-dwana). It-tradutturi/l-interpreti uffi¢jali tal-qorti
huma awtorizzati li jaghmlu timbru uffic¢jali fuq it-traduzzjonijiet taghhom biex it-traduzzjoni tkun iccertifikata.

It-tradutturi/l-interpreti tal-gorti tipikament ghandu jkollhom edukazzjoni universitarja fl-ilsien/ilsna ta' hidma
taghhom u jkunu tghallmu sew diversi hiliet ta' traduzzjoni u ta' interpretazzjoni, ghalkemm ir-rekwiziti jvarjaw
minn Stat Membru ghall-iehor.

[I-bicca I-kbira tal-Istati Membri ghandhom sistemi biex jaghzlu u jahtru tradutturi/interpreti tal-gorti.
Normalment, traduttur li jkun ha gurament ikun ukoll ikkwalifikat biex jahdem ta' interpretu tal-qorti. Pajjizi
differenti juzaw ismijiet uffi¢jali differenti biex jirreferu ghal tradutturi/interpreti tal-qorti.

Kif nista' nsib tradutturi/interpreti?

Attwalment hu possibbli li wiehed isib traduttur jew interpretu billi jidhol fil-bazijiet ta' dejta nazzjonali tat-
tradutturi u/jew tal-interpreti. Madanakollu, dawn il-bazijiet ta' dejta ma jezistux fl-Istati Membri kollha. Kultant,
il-websajts tal-Ministeri tal-Gustizzja jew ta' grati regjonali oghla jkollhom holga ghal registri uffi¢jali jew
semiuffi¢jali ta' tradutturi/interpreti kkwalifikati.

F'materji kriminali, I-Istati Membri huma mehtieda, skont id-Direttiva 2010/64/UE li jaghmlu hilithom biex
jistabbilixxu registru ta' dan it-tip sas-27 ta' Ottubru 2013, id-data ta' gheluq ghat-traspozizzjoni tad-Direttiva fil-
ligi nazzjonali. Skont din id-Direttiva, I-Istati Membri jridu jdahhlu fis-sehh procedura jew mekkanizmu biex
jaccertaw jekk persuni suspettati jew akkuzati jehtigux I-assistenza ta' interpretu jew traduttur, u huwa I-Istat
Membru li jrid jipprovdi I-interpretazzjoni lis-suspettati jew I-akkuzati minghajr dewmien. Ghandha tkun
ipprovduta traduzzjoni ghal dokumenti li jkunu essenzjali biex jissalvagwardjaw I-ezercizzju tad-dritt tad-difiza u,
eccezzjonalment, tista' tkun ipprovduta traduzzjoni orali jew taqgsira orali ta' dawk id-dokumenti essenzjali bil-
kundizzjoni li ma tkunx ippregudikata I-gustizzja tal-procedimenti. L-Istati Membri ghandhom ihallsu l-ispejjez tal-
interpretazzjoni u t-traduzzjoni, irrispettivament mill-ezitu tal-pro¢edimenti.

Biex tikseb informazzjoni aktar dettaljata, perezempju dwar:

e |-entita li tkun ged izzomm il-bazi ta’ dejta nazzjonali rilevanti,

e ir-regoli li japplikaw ghar-rikors ghat-tradutturi u l-interpreti,

e iz-zoni geografic¢i ta' responsabbilta tat-tradutturi u l-interpreti,

e it-tahrig/il-kwalifiki tat-tradutturi u l-interpreti,

e |-ispejjez,

e is-istemi ta' assigurazzjoni u l-ezistenza ta' proc¢eduri ghall-ilmenti,

jekk joghgbok aghzel wahda mill-bnadar elenkati fug in-naha tal-lemin.

L-ahhar aggornament: 01/02/2020

Din il-pagna hi amministrata mill-kummissjoni Ewropea. L-informazzjoni f'din il-pagna ma tirriflettix necessarjament il-
pozizzjoni uffi¢jali tal-Kummissjoni Ewropea. Il-kummissjoni ma taccetta I-ebda responsabbilta fir-rigward ta’ kwalunkwe
informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-avviz legali fir-
rigward tar-regoli dwar id-drittijiet tal-awtur ghall-pagni Ewropej.

